
Seduta tat-23 ta' Ottubru, 2007

Rikors Numru. 727/2007

MIDDLESEA INSURANCE p.l.c. (C5553)
VS
EXPRESS TRAILERS LIMITED
[I-Qorti:

Rat ir-Rikors imressaq mill-kumpannija Express Trailers
Limited fl-4 ta’ Lulju, 2007, li bih u ghar-ragunijiet hemm
imfissra, talbet li (i) din il-Qorti thassar il-Mandat ta’
Sekwestru fuq imsemmi jew, fkaz li dan ikun diga’ sehh
sa ma jinstema' r-rikors, li tawtorizza |i |-garanzija
bankarja li ressget biex ikun jista’ jinhareg il-Kontro-
Mandat opportun tintradd lura lilha; (ii) fkaz li I-Qorti ma
ssibx li ghandha tilga’ I-ewwel talba, li ssib li kien hemm
garanzija ohra xierga ghall-pretensjonijiet tal-intimata
esekutanti tali li I-Mandat seta’ jithassar xorta wahda jew li
I-garanzija bankarja tintradd lura; (iii) fkaz li [-Qorti ma
ssibx li hemm raguni tajba ghaliex ghandha tordna t-

thassir tal-Mandat jew ir-radd lura tal-garanzija bankarja,
tordna li l-effetti tal-Mandat jibgghu jghoddu biss ghal
wiehed mill-kontijiet bankarji sekwestrati intestati lir-
rikorrenti; u (iv) li, kaz li I-Qorti ma ssibx li hemm raguni
tajpba la biex tordna t-thassir tal-Mandat u lanqas ghar-
radd lura tal-garanzija bankarja, torbot lill-intimata
ezekutanti biex tressaq garanzija tajba biex taghmel tajjeb
ghad-danni li darrbet bil-hrug tal-Mandat, u biex fil-kaz i I-
imsemmija intimata tonqos li tressaq il-garanzija fiz-zmien
lilha moghti, jithassru |-effetti kollha tal-Mandat;

Rat id-degriet taghha tat-13 ta’ Lulju, 2007, li bih ordnat in-
notifika lill-intimati u appuntat ir-Rikors ghas-smigh tat-18
ta’ Lulju, 2007;

Rat in-Nota mressga mill-kumpannija intimata ezekutanti
Middlesea Insurance p.l.c. fit-18 ta’ Lulju, 2007, li biha u
ghar-ragunijiet hemm minnha msemmijin (fosthom dik i
sa dak inhar li kienet notifikata bir-rikors, kien diga’ nhareg
il-kontro-Mandat minhabba d-depozitu tal-garanzija
bankarja min-naha tal-kumpannija ezekutata) galet li t-
talbiet tar-rikorrenti ezekutata m’ghandhomx jintlagghu;

Rat il-verbal tas-smigh tat-18 ta’ Lulju, 2007;

Rat ix-xhieda mressga mill-kumpannija rikorrenti bil-mezz
tal-affidavit;

Semghet it-trattazzjoni tal-avukati tal-partijiet;
Rat I-atti kollha tar-rikors;

Rat id-degriet taghha tas-27 ta’ Settembru, 2007, li bih
halliet ir-Rikors ghad-decizjoni kamerali;

Ikkunsidrat:
lIli din hija proc¢edura taht I-artikolu 836(1) u 836(7) tal-

Kapitolu 12 tal-Ligijiet ta’ Malta ghat-thassir ta’ Mandat
kawtelatorju jew ghat-tnaqqis tal-garanzija depozitata;

[lli mill-fatti ewlenin rilevanti ghall-kwestjoni jirrizulta li fis-
26 ta’ Gunju, 2007, il-kumpannija intimata ezekutanti
(aktar ’il quddiem imsejha “MSI”) talbet u kisbet il-hrug ta’
Mandat ta’ Sekwestru kawtelatorju kontra I-kumpannija
rikorrenti (aktar ’il quddiem imsejha “ETL”) ghall-ammont
ta’ Lm 95,146.46 in kawtela ta’ danni ossija nuqqasijiet
minn merkanzija u li jiffurmaw il-mertu ta’ zewg kawzi li
ghadhom geghdin jinstemghu mill-Qorti. 1l-Mandat kien
notifikat lil hames (5) sekwestratarji, erbgha minnhom
banek kummercjali fMalta. Tlieta minn dawn baghtu
jiddikjaraw li kienu zammew flejjes bizzejjed biex jaghmlu
tajjeb ghall-pretensjonijiet ta’ MSI fil-Mandat. Fl-4 ta’
Lulju, 2007, ETL gabet garanzija bankarja minn wiehed
mill-banek sekwestratarji, u talbet il-hrug tal-Kontro-
Mandat. It-talba taghha ntlagghet dak inhar stess. Dak
inhar ukoll tressaqg dan ir-Rikors;

llli jidher xieraq li I-ewwel konsiderazzjoni ta’ dritt marbuta
mal-kaz tkun riferenza ghad-dispozizzjonijiet tal-ligi i
huma rilevanti. Dan jinghad ghaliex, mill-mod kif inhu
mibni r-rikors ta’ ETL, jidher li dan kien gieghed
jipprospetta sitwazzjonijiet differenti. Ir-rikors tressaq biex
jilnag zewg ghanijiet: jew it-thassir tal-Mandat
kawtelatorju mahrug kontra ETL, jew |i I-garanzija
bankarja tintradd lura lilha. Minhabba li, kif inghad, fl-4 ta’
Lulju, 2007, inhareg il-Kontro-Mandat ghall-imsemmi
Mandat wara li ETL ressqet garanzija bankarja xierqa, jigi
li I-azzjoni ta’ ETL issa hija limitata ghal dak li jiddisponi |-
artikolu 836(7) tal-Kapitolu 12 tal-Ligijiet ta’ Malta;

lIli ghalhekk, ghall-finijiet tal-ewwel zewg talbiet tar-
rikorrenti ezekutata, dan ifisser ukoll li I-firxa ta’ rimed;i li
I-Qorti tista’ taghti hija limitata b’dak li tipprovdi dik |-istess
dispozizzjoni tal-ligi. Minn kliem il-ligi, din il-Qorti jifdlilha s-
setgha li (a) tistharreg jekk kemme-il darba |-Mandat setax
jinhareg jew le, jew (b) li tista’ tordna t-tnaqqis tal-ammont
tal-garanzija, jew (¢) li ssib li I-att kawtelatorju huwa kontra
I-ligi u ghalhekk tordna t-thassir tieghu. Minkejja Ii I-kliem
tal-imsemmija dispozizzjoni jaghtu 'l wiehed xjithem i
fkull kaz il-Mandat ikun thassar mal-ghoti tal-garanzija
mill-intimat ezekutat, jidher li I-legislatur haseb ukoll ghas-

sitwazzjoni fejn, minkejja li tkun tressget garanzija bhal
dik, il-Mandat ma jkunx thassar jew thassar ghal kollox;

lIli minn dan jidher li huwa evidenti li, fkaz fejn il-Qorti ssib
li -Mandat ma messux sar jew li I-hrug tieghu sar kontra |-
ligi, allura jekk kemme-il darba tkun tressget garanzija
xierga biex seta’ jinhareg il-Kontro-Mandat opportun, il-
Qorti tista’ tordna li I-garanzija hekk imressqa tinghata lura
lill-intimat ezekutat bhala effett logiku tat-thassir tal-
Mandat. Jidher ukoll li, sabiex il-Qorti tistharreg jekk
kemme-il darba |I-Mandat kawtelatorju kienx setax jinhareg
jew le jew biex tistharreg jekk l-istess Mandat huwiex
kontra I-ligi, ghandhom jintuzaw il-kriterji mahsuba fid-
dispozizzjonijiet |-ohrajn tal-istess artikolu 836 u
dispozizzjonijiet generali li I-ligi tipprovdi dwar is-siwi tal-
Mandati;

llli (a) dwar jekk il-Mandat setax jinhareg jew le, il-
kumpannija rikorrenti ETL tixli lill-MSI b’erba’ ksur tal-ligi.
Fl-ewwel lok, hija tixliha li nagset li titlobha tressaq sigurta’
bizzejjed qabel ma ghaddiet biex titlob il-hrug tal-Mandat
[Art. 836(8)(b)]. Fit-tieni lok, tghid li MSI ma messha qatt
talbet il-hrug tal-Mandat ladarba taf jew kellha tkun taf li
ETL hija maghrufa li I-qaghda finanzjarja taghha m’hijiex
wahda li tnissel thassib ragonevoli li m’hijiex kapaci thallas
dak minnha dovut jekk kemm-il darba tkun kundannata
biex taghmel dan [Art. 836(8)(¢)]. Fit-tielet lok, tixliha li,
wara li nhareg il-Mandat, m'’ghamlet xejn biex tehles fondi
maqgbudin minghand aktar minn sekwestratarju wiehed li
jagbzu s-somma kawtelata fil-Mandat. U, fir-raba’ lok,
tixliha wkoll i nagset minghajr raguni tajba li taccetta
‘letter of undertaking” minn kumpannija assikuratrici
barranija li qalet li kienet lesta li taghmel tajjeb ghal kull
somma li ETL kienet tkun kundannata thallas fl-
eventwalita’ ta’ sentenza f'dan is-sens u dan bi ksur tal-
artikoli 836(1)(¢)(e);

llli jibda biex jinghad li I-ahhar zewg xiljiet ma jistghu qatt
ikunu ragunijiet li bihom wiehed iqis jekk il-Mandat
messux inhareg jew le. Dan ghaliex iz-zewg ragunijiet
jirreferu ghal cirkostanzi li tnisslu wara li I-Mandat inhareg.
|¢-Cirkostanzi i I-ligi ssemmi biex Qorti tistharreg jekk

Mandat messux inhareg jew le riedu jkunu jezistu gabel
lew fil-waqt tal-hrug tal-Mandat. Dan apparti I-fatt i, bit-
tressiq tal-garanzija bankarja min-naha ta’ ETL, il-fondi
kollha sekwestrati nhelsu mal-hrug tal-Kontro-Mandat, u I-
weghda maghmula mill-imsemmija “letter of intent” kienet
sostitwita bl-imsemmija garanzija bankarja. Wiehed jista’
wkoll igangal il-nsieb dwar jekk weghda ta’ hlas
maghmula minn kumpannija barranija tistax titgies li hija
garanzija xierga alternativa, l-izjed fejn tali weghda tkun
kundizzjonata® (bhalma jidher li kienet il-“letter of intent” in
kwestjoni);

llli dwar iz-zewg xiljiet I-ohrajn jixraq li I-Qorti tistharreg
ghaliex jirreferu ghal cirkostanzi li setghu kienu jezistu fil-
wagqt li nhareg il-Mandat. Dwar |-ewwel xilja, ETL tghid li
MSI nagset li, zmien gabel ma talbet il-hrug tal-Mandat,
titlobha tipprovdi sigurta’ bizzejjed dwar il-pretensjonijiet
taghha. Dan ma jidhirx li huwa I-kaz, ghaliex (minn dak li
johrog mill-atti nfushom) il-Mandat ta’ Sekwestru nhareg
lejn |-ahhar ta’ Gunju, 2007, biex, fost I-ofirajn, jikkawtela
pretensjonijiet li MSI kienet ressqget b’Rikors Mahluf sa
minn Jannar ta’ gqabel>. Ma ghandu jkun hemm l-ebda
dubju li I-pretensjonijiet li MSI ressget fl-imsemmija kawza
ma kinux maghmulin fi zmien qabel bizzejjed kif mahsub
fl-artikolu 836(8)(b) tal-Kodi¢i u ma kinux ukoll jimplikaw
talba ghall-hlas jew ghall-ghoti ta’ sigurta’, kif fil-fatt jidher
li sar sa minn gabel ma MSI fethet il-kawza kontra ETL?.
Kien biss wara li nhareg il-Mandat u minhabba f'hekk li
ETL harget garanzija bankarja u, f'dan il-kaz ukoll, ressqet
dik il-garanzija bla hsara ghall-kontestazzjoni taghha dwar
it-talbiet ta’ MSI fil-kawza. Dwar it-tieni xilja, ETL tistrieh
fuq id-dikjarazzjoni li hija tinsab fgaghda finanzjarja tajba
bizzejjed li ma taghtix lil MSI xtithasseb jekk tkunx
fgaghda li thallasha fkaz ta’ kundanna. lI-ligi fl-artikolu
836(8)(¢) ma titlobx biss li I-qaghda finanzjarja ta’ parti
debitri¢ci fMandat tkun wahda tajba, imma sahansitra li din
il-gaghda finanzjarja tajba fiz-zmien tal-hrug tal-Mandat

“kienet maghrufa sew™. Kien dmir ETL li turi li dan il-fatt

1 Ara, P.A. TM 18.9.2002 fl-atti tar-Rikors fl-ismijiet John Zarb vs Port Cottonera Limited

2 Rik. 90/07RCP

% Ara Dokti “FV4” u “FV5”, fpagg. 35 u 37 tal-atti

4 Ara, P.A. GCD 26.10.1999 fl-atti tar-Rikors fl-ismijiet Office Technology Limited vs J.M.
Supplies Ltd.

kien maghruf lil MSI, izda mkien fl-atti ta’ dan ir-rikors ma
ntwera dan, langas fl-affidavit imressaq minn Frans Vella®.
Ghall-kuntrarju, MSI issottomettiet |i dan it-telf li ghamlet
tajjeb ghalih ma kienx l-ewwel kaz li fih insterget jew
intifet merkanzija li dwarha kienet involuta b’xi mod I-
istess ETL® fmedda ta’ ftit xhur;

llli, madankollu, ukoll kieku kien il-kaz li xi wahda miz-
zewq xiljiet hawn imsemmija kienet minnha, dan I-izjed i
kien iwassal kien ghas-sanzjoni tal-penali kontra min ikun
talab il-hrug tal-Mandat kif mahsuba fl-artikolu 836(8),
imma mhux ukoll ghat-thassir tal-istess Mandat’;

lIli ghalhekk, il-Qorti ma ssibx li kien hemm raguni tajba
ghaliex il-Mandat ma messux inhareg;

llli (b) dwar jekk hemmx lok ghat-tnaqqis tal-ammont
tal-garanzija depozitata I-Qorti tinnota li r-rikorrenti ma
ressget |-ebda talba f'dan is-sens, izda talbet biss li tkun
awtorizzata i tirtiraha lura jekk jirrizulta li I-Mandat ma
messux inhareg jew jekk imissu jithassar. Min-naha I-
ohra, l-ammont tal-garanzija jagbel sewwasew mas-
somma msemmija fil-Mandat bhala I-kreditu pretiz u mal-
ispejjez tal-Mandat innifsu, u ghalhekk mad-daqqa t'ghajn
ma jirrizultax eccessiv jew ezagerat;

lIli ghalhekk, il-Qorti ma ghandhiex ghalfejn tistharreg jekk
ghandhiex tordna t-tnaqqis tal-imsemmija garanzija;

llli (¢) dwar jekk il-Mandat inharigx kontra I-ligi, il-Qorti
terga’ ssemmi r-ragunijiet li ikkunsidrat aktar qabel, u
ttenni li ma kien hemm xejn mill-atti li jindika li I-Mandat
inhareg illegalment. Minbarra dan, ladarba nhareg kontro-
Mandat dwar |-istess Mandat u dan m’ghadux fis-sehn,
m’huwiex il-kaz li I-Qorti tipprovdi izjed dwar it-thassir jew
revoka tieghu, kif ikkontemplat fl-ahhar parti tal-artikolu
836(7) tal-Kodici;

® Pagg. 21-31 tal-atti

® Ara Dokti “FV6” u “FV7”, f'pagg. 38 u 40 tal-atti

" Ara, P.A. RCP 7.2.2001 fl-atti tar-Rikors fl-ismijiet Visa Investments Ltd. vs Blye Engineering
Co. Ltd.

llli dwar it-tielet talba tar-rikorrenti ezekutata, jinghad
biss li ladarba nhareg il-Kontro-Mandat m’ghadx hemm
lok li I-Qorti tordna li s-sekwestru jkun limitat biss ghall-
kont bankarju wiehed, ghaliex il-Kontro-Mandat heles I-
assi kollha sekwestrati;

llli dwar ir-raba’ talba tar-rikorrenti ezekutata, jinghad
mill-ewwel li I-Qorti ma tistax tilgaghha, ghaliex kif sewwa
tishaq il-kumpannija intimata ezekutanti, ir-rimedju
mahsub fl-artikolu 838A tal-Kodi¢i jghodd biss sakemm il-
Mandat kawtelatorju in kwestjoni jkun ghadu fis-sehh® .
F’'dan il-kaz, il-Mandat ilu li thassar mill-4 ta’ Lulju, 2007, u
ghalhekk m’ghadhomx jezistu I-kundizzjonijiet biex il-Qorti
timponi fug MSI |-obbligu li jressqu I-garanzija msemmija
f'dak l-artikolu;

Ghal dawn ir-ragunijiet, il-Qorti geghda tiddeciedi billi:
Tichad l-ewwel zewg talbiet tar-rikorrenti ezekutata
billi ma hemm I-ebda raguni tajba li jwassal lill-Qorti biex
tiddikjara li I-hrug tal-Mandat kien wiehed kontra I-ligi;
Tastjeni milli tqis izjed it-tieni talba minhabba li kull
somma sekwestrata nhelset hekk kif inhareg il-Kontro-
Mandat;

Tichad ir-raba’ talba tar-rikorrenti ezekutata minhabba
li ma tistax tintlaga’ talba bhal dik meta I-Mandat ma jkunx
ghadu fis-sehh; u

Tordna |i I-kumpannija rikorrenti ezekutata thallas |-
ispejjez ta’ din il-proc¢edura.

Moghti kameralment illum, 23 ta’ Ottubru, 2007.

< Sentenza Finali >

8 Ara, P.A. RCP 30.5.2002 fir-Rikors fl-ismijiet Joseph Demicoli vs Coleiro General Supplies Ltd.

